
Annwyl Rhun,

Rwy’n ysgrifennu yn dilyn y trafodaethau yn ystod Cwestiynau'r Prif Weinidog ar 8 Rhagfyr
ac mewn ymateb i ymrwymiad y Prif Weinidog i ofyn imi ddarparu rhagor o wybodaeth am
fynediad at ddeintyddiaeth y GIG yn y Gogledd. Rwyf wedi cynnwys dolen at y Trawsgrifiad
o'r Cyfarfod Llawn (gweler pwynt bwled 50). Bydd copi o'r llythyr hwn hefyd yn cael ei rannu
a Gwasanaeth Llyfrgell yr Aelodau:

Cau Practis yn y Gogledd

Pan fydd practis deintyddol yn penderfynu lleihau neu derfynu'r ddarpariaeth o
wasanaethau'r GIG, y Bwrdd lechyd sy'n parhau i ariannu'r ddarpariaeth a gollwyd er mwyn
iddo ddarparu gwasanaethau yn lle’r lefel o wasanaethau deintyddol y GIG a gollwyd. Y
byrddau iechyd sydd a'r gyllideb a'r cyfrifoldeb dros ddarparu gwasanaethau deintyddol sy'n
diwallu anghenion lleol, a thros weithredu agenda ehangach iechyd y geg. Mae hynny'n
golygu eu bod yn gallu ariannu a datblygu gwasanaethau mewn modd sy'n adlewyrchu
gofynion a blaenoriaethau lleol.

Mae Bwrdd lechyd Prifysgol Betsi Cadwaladr yn gweithio i ddarparu gwasanaethau yn lle'r
hyn a gollwyd fel mater o frys ac i roi mesurau dros dro ar waith i gynnal y gofal i'r cleifion
hynny a allai golli mynediad ar 6l cau'r practis. Deallaf y bydd y Bwrdd lechyd, yn y tymor
byr, yn anelu at sicrhau bod gofal deintyddol brys a blaenoriaeth ar gael i gleifion sy’n
canfod eu hunain heb fynediad at ddeintydd rheolaidd.

Mae'r Bwrdd lechyd hefyd yn bwriadu ailgomisiynu gwasanaethau deintyddol yn yr ardal
cyn gynted a phosibl, yn lle’r hyn a gollwyd, a bydd yn nodi practisau lleol sydd &’r gallu i
gynyddu eu darpariaeth o wasanaethau deintyddol arferol.

Dylai unrhyw un sy'n ceisio cael mynediad at wasanaethau deintyddol y GIG gysylltu & Bwrdd
lechyd Prifysgol Betsi Cadwaladr (BCU.Info@wales.nhs.uk) i gael yr wybodaeth ddiweddaraf a
manylion cynlluniau'r Bwrdd lechyd i drefnu darpariaeth yn lle’r hyn a gollwyd. Bydd y Bwrdd
lechyd yn gallu rhoi manylion am lefel a lleoliad presennol gwasanaethau deintyddol y GIG

yn yr ardal; a gall hefyd ddarparu gwybodaeth am y lefel a lleoliad gwasanaethau deintyddol
y GIG sydd ar gael yn yr ardal; a gall hefyd ddarparu gwybodaeth am y sesiynau mynediad
a’r driniaeth frys y mae’r Bwrdd lechyd yn eu darparu ar gyfer y trigolion hynny nad oes
ganddynt le mewn practis ar hyn o bryd.

Gwasanaethau Arbenigol yn Ysbyty Gwynedd

O ran mynediad at wasanaethau deintyddiaeth arbenigol yn Ysbyty Gwynedd, mae'r Bwrdd
lechyd wedi dweud bod rheolwyr Ysbyty Gwynedd yn ymwybodol o'i ddyletswydd gofal i
staff clinigol yn ogystal & chleifion. Yn yr achos hwn, mae'r ymgynghorydd orthodontig wedi
bod yn gwarchod ei hun. Yn ystod y cyfnod hwn, mae'r rheolwyr wedi gweithio gyda
chydweithwyr yn y gwasanaeth canolog yn Ysbyty Glan Clwyd i sicrhau bod cleifion brys
wedi cael cymorth pan fo angen.

Mae'r Bwrdd lechyd hefyd yn dweud nad oedd modd sicrhau locwm yn ystod ton gyntaf
Covid-19 ond fod gwaith wedi ailddechrau i helpu i recriwtio locwm i'r GIG. Mae recriwtio yn
y maes yn parhau i fod yn heriol dros ben. Yn dilyn asesiad risg diweddar, mae'r
ymgynghorydd orthodontig presennol wedi cadarnhau ei fod yn gallu dychwelyd i
ddyletswyddau sy’n golygu ymdrin yn uniongyrchol & chleifion. Disgwylir y bydd yn
ailddechrau ei ddyletswyddau y mis hwn. Mae'r Bwrdd lechyd wedi dweud nad oes unrhyw
wasanaethau deintyddol wedi'u trosglwyddo o Ysbyty Gwynedd ac nad oes bwriad i
israddio'r gwasanaeth orthodontig.

Uned Addysgu Deintyddol

Mae Llywodraeth Cymru yn gweithio gyda'r Bwrdd lechyd ar sefydlu Uned Addysgu
Deintyddol ym Mangor ac, ar y cyd a'r cynlluniau ailgomisiynu, i sefydlu model ‘prif ganolfan
a lloerennau’ i wasanaethu Caernarfon a Bae Colwyn. Mae hwn yn gyfle i'r Bwrdd lechyd
gynyddu mynediad at ddeintyddiaeth gofal sylfaenol yn sylweddol yn y Gogledd ac i
ddarparu gwasanaethau sy'n cyd-fynd ag egwyddorion diwygio deintyddol Llywodraeth
Cymru. Bydd yr Uned Addysgu yn gwneud yr ardal yn fwy atyniadol o ran recriwtio a chadw
clinigwyr deintyddol sy'n awyddus i ddatblygu eu gyrfaoedd. Nid yw union safle'r Uned
wedi'i benderfynu eto ond un ystyriaeth allweddol yw'’r lleoliad a mynediad hawdd yn 6l a
blaen ar drafnidiaeth gyhoeddus. Bydd y Bwrdd lechyd yn gallu rhoi rhagor o fanylion wrth
i'r prosiect ddatblygu.

Y gweithlu

Mae rhai practisau deintyddol yn cael anawsterau o ran recriwtio a chadw deintyddion, ac
mae hyn yn effeithio ar ddarpariaeth gwasanaethau deintyddol y GIG. Mae Llywodraeth
Cymru yn parhau i drafod gyda Byrddau lechyd sut i fynd i'r afael &'r materion hyn, gan
gynnwys cymelliadau a mwy o ddefnydd o gymysgedd sgiliau. Mae Addysg a Gwella lechyd
Cymru yn edrych ar gomisiynu niferoedd hyfforddiant, hyfforddiant a phecynnau addysg i
helpu i ddatblygu'r gweithlu; ac ystyried a oes modelau gweithlu mwy effeithiol ar gael i
ddarparu gwasanaethau, a allai wella llwyth gwaith deintyddion a gwneud practisau'n fwy
cynaliadwy.

Cynhelir cyfarfodydd rheolaidd gyda Phrifysgol Caerdydd ar nifer yr israddedigion
deintyddol a hyfforddeion Gofal Deintyddol Proffesiynol. Mae'r niferoedd ar gyfer
israddedigion deintyddol yn parhau i fod yn 70-80 y flwyddyn ac rydym wedi cynyddu'r
lleoedd hyfforddi ar gyfer hylenyddion deintyddol a therapyddion 41% i gydnabod y
newidiadau sy'n ofynnol i'r cymysgedd sgiliau o fewn timau gweithlu deintyddol i ddarparu
gofal yn y tymor hwy.



Cydnabyddir y cymhlethdodau sy'n effeithio ar y gweithlu deintyddol, megis newidiadau
mewn patrymau gwaith a mwy o arbenigedd. Mae ein rhaglen diwygio deintyddol barhaus
wedi tynnu sylw at fanteision tim deintyddol cytbwys sy'n darparu dulliau ataliol mewn
gwasanaethau deintyddol cyffredinol. Fel rhan o'r rhaglen ddiwygio rydym yn gweithio gyda
phractisau i wella mynediad, profiad ac ansawdd gofal deintyddol. Mae newidiadau
sylweddol yn cael eu gwneud, sydd wedi'u croesawu gan dimau deintyddol, gyda 40% o'r
holl bractisau yn rhan o'r rhaglen ddiwygio ar hyn o bryd. Rydym yn awyddus i nodi a
sefydlu cyfleoedd arloesol i uwchsgilio a gwella llwybrau gyrfa mewn deintyddiaeth ac i
sicrhau bod datblygiad y gweithlu deintyddol yn cyd-fynd &'r uchelgeisiau a'r themau a
nodwyd yn Strategaeth y Gweithlu ar gyfer lechyd a Gofal Cymdeithasol 2020.

Cyfadran Cymru Gyfan ar gyfer Gweithwyr Gofal Deintyddol Proffesiynol

(Mae'r term Gweithwyr Gofal Deintyddol Proffesiynol yn cynnwys nyrs ddeintyddol,
technegydd deintyddol, therapydd deintyddol, a hylenydd deintyddol)

Mae Llywodraeth Cymru, gan weithio gyda Phrifysgol Bangor, wedi sefydlu Cyfadran
Gweithwyr Gofal Deintyddol Proffesiynol Cymru gyfan sy'n gweithio gyda cholegau addysg
a darparwyr hyfforddiant i osod fframweithiau addysgol clir a monitro ansawdd yr
hyfforddiant. Bydd yn datblygu gallu ymchwil, arweinyddiaeth ac yn gwella sgiliau
Gweithwyr Gofal Deintyddol Proffesiynol i helpu i gyflawni eu potensial. Mae cynllun gwaith
y Gyfadran yn cynnwys cydgynhyrchu fframwaith ar gyfer y gweithlu hwn yng Nghymru yn'y
dyfodol.

Mae'r Gyfadran yn darparu llwyfan i gyfoethogi'r amgylchedd hyfforddi, ynghyd a gallu, lles
ac ymgysylitiad y gweithlu ledled Cymru. Mae'r tim eisoes wedi datblygu cyrsiau ar-lein sy'n
cynnig dulliau fforddiadwy a hyblyg o ddysgu sgiliau newydd a datblygu gyrfaoedd (yn ogystal
a datblygu cyrsiau Nyrsys Deintyddol lefel 4 a 3) ac agor cyfleoedd datblygu hyfforddiant i
Weithwyr Gofal Deintyddol Proffesiynol mewn practis deintyddol.

Yn gywir,
Vaughan Gething AS/MS

